
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Россия Федерацияса субъектъяслысь мутас планируйтан схема балаяс да Коми Республикаын муниципальнöй юкöнъяслысь мутас планируйтан документ балаяс видлалан пöрадок йылысь

Россия Федерацияса кар стрöитан кодекс серти да «Россия Федерацияса субъектъяслысь мутас планируйтан схема балаяс да муниципальнöй юкöнъяслысь мутас планируйтан документ балаяс сöгласуйтöм йылысь положение вынсьöдöм йылысь» Россия Федерацияса Правительстволöн 2007 во март 24 лунся 178 №-а шуöм серти Коми Республикаса Правительство шуис:

1. Вынсьöдны Россия Федерацияса субъектъяслысь мутас планируйтан схема балаяс да Коми Республикаын муниципальнöй юкöнъяслысь мутас планируйтан документ балаяс видлалан пöрадок содтöд серти.
2. Индыны Коми Республикаса архитектура, стрöитчöм да коммунальнöй овмöс министерствоöс Россия Федерацияса субъектъяслысь мутас планируйтан схема балаяс да Коми Республикаын муниципальнöй юкöнъяслысь мутас планируйтан документ балаяс сöгласуйтöм котыртöм кузя Коми Республикаса олöмö пöртысь власьт уполномочитöм органöн. 
3. Сетны мутас планируйтан документ балаяс сöгласуйтöм (сöгласуйтöмын öткажитöм) йылысь öтувъя кывкöртöд кырымалан правосö Коми Республикаса Юралысьöс вежысь -  Коми Республикаса архитектура, стрöитчöм да коммунальнöй овмöс кузя министр И.А.Поздеевлы.

4. Пыртны «Коми Республикаын мутас планируйтан схема бала да сійöс олöмö пöртан план лöсьöдöм йылысь» Коми Республикаса Правительстволöн 2007 во ноябр 30 лунся 281 №-а шуöмö татшöм вежсьöм:

Коми Республикаын мутас планируйтан схема бала да сійöс олöмö пöртан план лöсьöдöм кузя комиссия йылысь положениеын, мый вынсьöдöма шуöмöн ( 2 №-а содтöд):

5 пунктлысь 1 подпунктса витöд да квайтöд абзацъяс киритны.

5. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр И.А. Поздеевлы.

Коми Республикаса Юралысь                                                     В.Торлопов

Сыктывкар

2009 вося май 5 лун

111 №

ВЫНСЬÖДÖМА

Коми Республикаса Правительстволöн

2009 во май 5 лунся 111 №-а шуöмöн
(содтöд)
Россия Федерацияса субъектъяслысь мутас планируйтан схема балаяс да Коми Республикаын муниципальнöй юкöнъяслысь мутас планируйтан 
документ балаяс видлалан
ПÖРАДОК 
1. Тайö Пöрадокыс урчитö Коми Республикакöд öтувъя дорвизя Россия Федерацияса субъектъяслысь мутас планируйтан схема балаяс,  Коми Республикаын муниципальнöй районъяслысь мутас планируйтан схема балаяс, Коми Республикаын овмöдчöминъяслысь да карса кытшъяслысь генеральнöй план балаяс (водзö – мутас планируйтан документ балаяс) сöгласуйтöм (сöгласуйтны öткажитöм) йылысь кывкöртöд видлалан да дасьтан механизм.

2. Мутас планируйтан документ балаяс Коми Республикаса Правительство сöгласуйтö Россия Федерацияса кар стрöитан кодекслöн 16 статьяса 2 юкöнын, 21 статьяса 2 юкöнын да 25 статьяса 2 юкöнын пасйöм дырйи.

3. Коми Республикаса Правительстволы сöгласуйтöм вылö сетöм мутас планируйтан документ баласö воан лунсянь 3 уджалан лунöн урчитöм пöрадок серти ыстöны Россия Федерацияса субъектъяслысь мутас планируйтан схема балаяс да Коми Республикаса муниципальнöй юкöнъяслысь мутас планируйтан документ балаяс сöгласуйтöм котыртöм кузя Коми Республикаса олöмö пöртысь власьт уполномочитöм органлы (водзö – уполномочитöм орган).

4. Уполномочитöм орган мутас планируйтан документ бала воан лунсянь 3 уджалан лунöн ыстö сылысь копиясö Коми Республикаса олöмö пöртысь власьт органъяслы (водзö – отрасльса органъяс):

видз-му овмöс юкöнын – видз-му овмöс муяслысь, кутшöмъяс видз-му овмöс сикасысь вуджисны мукöд категорияа муö, планируйтöм вежöм дорвизьяс сöгласуйтöм вылö;

Коми Республикаса государстволöн эмбурöн веськöдлан юкöнын – Коми Республикаса государственнöй эмбурö пырысь муяслысь планируйтöм вежöм дорвизьяс сöгласуйтöм вылö;

вöр-ва озырлун да гöгöртас видзан юкöнын – регион тöдчанлуна торйöн видзан вöр-ва мутасса муяслысь планируйтöм вежöм дорвизьяс сöгласуйтöм, капитальнöй стрöитан объектъяслысь, кутшöмъяс вермасны вайны лёктор Коми Республика мутас гöгöртаслы, меститчöм сöгласуйтöм вылö;

культура юкöнын – культура наследие объектъяслöн мутасса планируйтöм вежöм дорвизьяс сöгласуйтöм вылö;

вöрöн веськöдлан юкöнын – вöр фонд муяслысь планируйтöм вежöм дорвизьяс, вöр фондлöн муяс вылын капитальнöя стрöитан объектъяслысь меститчöм  сöгласуйтöм вылö.

5. Отрасльса орган мутас планируйтан документ балалысь копия воан лунсянь 30 лунöн аслас компетенцияын видлалö сiйöс да дасьтö мутас планируйтан документ бала сöгласуйтöм (сöгласуйтны öткажитöм) йылысь кывкöртöд.

Мутас планируйтан документ бала сöгласуйтöм (сöгласуйтны öткажитöм) йылысь кывкöртöдсö кырымалö тайö органлöн юрнуöдысь, а кор сiйö абу – сійöс вежысь, кодi збыльмöдö юрнуöдысьлысь могъяссö.

6. Уполномочитöм орган отрасльса органъяссянь воöм мутас планируйтан документ бала сöгласуйтöм (сöгласуйтны öткажитöм) йылысь кывкöртöдъяс вылö подуласьöмöн дасьтö мутас планируйтан документ бала сöгласуйтöм (сöгласуйтны öткажитöм) йылысь öтувъя кывкöртöд.

Кор отрасльса орган урчитöм кадö оз ысты уполномочитöм органö мутас планируйтан документ бала сöгласуйтöм (сöгласуйтны öткажитöм) йылысь кывкöртöдсö, сэки мутас планируйтан документ бала лыддьыссьö сöгласуйтöмаöн тайö отрасльса органöн.

7. Кор уполномочитöм органö воö отрасльса органъяс пиысь кöть öтисянь мутас планируйтан документ бала сöгласуйтны öткажитöм йылысь кывкöртöд, сэки уполномочитöм орган нуöдö мутас планируйтан документ бала кузя öти кывйö воöм могысь отрасльса органъясöс петкöдлысьяскöд сöгласительнöй сöвещание  (водзö – сöгласительнöй сöвещание).

Мутас планируйтан документ бала сöгласуйтны öткажитöм йылысь кывкöртöдын индöм став пасйöг (водзö – пасйöгъяс)  ладмöдöм бöрын уполномочитöм орган дасьтö мутас планируйтан документ бала сöгласуйтöм йылысь öтувъя кывкöртöд сöгласительнöй сöвещание вылын артмöм решение тöд вылын кутöмöн.

Кор отрасльса органлысь пасйöгъяссö эз ладмöдны сöгласительнöй сöвещание вылын, сэки уполномочитöм орган дасьтö мутас планируйтан документ бала сöгласуйтны öткажитöм йылысь öтувъя кывкöртöд.

Мутас планируйтан документ бала сöгласуйтны öткажитöм йылысь öтувъя кывкöртöдын пасйöны отрасльса органъяслысь кывкöртöдъяс, кутшöмъяс вылö подуласьöмöн дасьтiсны тайö öтувъя кывкöртöдсö.

8. Мутас планируйтан документ бала сöгласуйтан кадколастыс оз вермы лоны 3 тöлысьысь дырджык Коми Республикаса Правительстволы сöгласуйтöм вылö заказчикöн ыстан лунсянь.

Коснырева Е.Г., 5591 пас 
